
	«ՎԵՈԼԻԱ ՋՈՒՐ» ՓԲԸ 
	ԼՈՏ 1


	
	№1 ՏԵԽՆԻԿԱԿԱՆ ԱՌԱՋԱԴՐԱՆՔ
ՔԼՈՐԻ ՕՊԵՐԱՏՈՐԻ ՄԱՍՆԱԳԻՏԱԿԱՆ ՈՐԱԿԱՎՈՐՄԱՆ ԴԱՍԸՆԹԱՑՆԵՐԻ ԵՎ ԳԻՏԵԼԻՔՆԵՐԻ ՍՏՈՒԳՄԱՆ ԱՇԽԱՏԱՆՔՆԵՐԻ 
	



	1. ԴԱՍԸՆԹԱՑԻ ԹԵՄԱՆԵՐԸ

	1.1. Քլորի ֆիզիկական և քիմիական հատկությունները,
1.2. Հեղուկ քլորի պահման պայմանների առանձնահատկությունները՝ կախված տարայից։
1.3. Քլորացման տեխնոլոգիական սխեման. քլորացման սարքավորման միացման և անջատման կարգը,
1.4. Քլորացման աշխատանքի սկզբունքը և շահագործման կանոնները,
1.5. Քլորակայանում անհատական պաշտպանության միջոցների, կոլեկտիվ պաշտպանության միջոցներիների օգտագործման, պահպանման և կիրառման կարգը,
1.6. Քլորակայաններում կիրառվող հակավթարային ավտոմատ պաշտպանության համակարգի աշխատանքի սկզբունքը։ Քլորի սահմանային թույլատրելի կոնցենտրացիաները համաձայն աշխատանքի անվտանգության և շրջակա միջավայրի նորմերով սահմանված պահանջների։
1.7. Քլորի արտահոսքի վերացման ձևերը։
1.8. Քլորով թունավորման, այրվածքների, կոտրվածքների, արնահոսությունների դեպքում տուժածին առաջին օգնություն ցուցաբերելու կանոնները, ինչպես նաև տուժածին ցուցաբերվող սիրտ-թոքային վերակենդանացման տեխնիկան։

	2. ԴԱՍԸՆԹԱՑԻ ԿԱԶՄԱԿԵՐՊՄԱՆԸ ՎԵՐԱԲԵՐՈՂ ՊԱՀԱՆՋՆԵՐԸ

	2.1. Դասընթացը անհրաժեշտ է կազմակերպել Ընկերության (Պատվիրատուի) ք․ Երևան, Շիրակի 94 հասցեում գտնվող ուսումնական կենտրոնում, Պատվիրատուի ք․ Վանաձորում, ք․ Գյումրիում, ք․ Կապանում գտնվող տեղամասերում կամ Դասընթացն իրականացնող հավատարմագրված անձի մոտ։
Դասընթացի անցկացման վայրը և օրը որոշում է Պատվիրատուն, այդ մասին նախօրոք տեղեկացնելով Դասընթացն իրականացնող հավատարմագրված անձին։ 

Դասընթացն իրականացնող հավատարմագրված անձը իր հաշվին հոգում է ք․ Վանաձորում, ք․ Գյումրիում, ք․ Կապանում Ընկերության /Պատվիրատուի/ տեղամասերում Դասընթացների կազմակերպման նպատակով իր գործուղման հետ կապված ծախսերը՝ օրապահիկ, գիշերակաց, տեղափոխման ծախսեր և այլ։   
ք․ Վանաձորում, ք․ Գյումրիում, ք․ Կապանում Ընկերության /Պատվիրատուի/ տեղամասերում Դասընթացները նախատեսվում են իրականացնել տարեկան 2 անգամից, ոչ ավել։ Մնացած Դասընթացները կկազմակերպվեն ք․Երևան, Շիրակի 94 հասցեում գտնվող Պատվիրատուի ուսկենտրոնում կամ հենց Դասընթացն իրականացնող հավատարմագրված անձի մոտ։
2.2. Դասընթացը անհրաժեշտ է անցկացնել խմբերով․ յուրաքանչյուր խմբում նախատեսվող մասնակիցների առավելագույն քանակը՝ 25։
2.3. Դասընթացի անցկացման, գիտելիքների ստուգման/գնահատման տևողությունը յուրաքանչյուր մասնակցի հաշվող՝ առնվազն 1 օր (8 ժամ) և հավելյալ ժամանակահատված ըստ անհրաժեշտության։
2.4. Դասընթացը կազմակերպվելու է ՀՀ օրենսդրությամբ նախատեսվող «Քլորավորող օպերատորի» մասնագիտական որակավորման դասընթաց իրականացնող, գիտելիքների ստուգման/գնահատման և որակավորման շնորհման իրավունք ունեցող հավատարմագրված անձի (անձանց) կողմից։
2.5. Դասընթացն իրականացնող հավատարմագրված անձը Դասընթացին ներգրավված Ընկերության աշխատողներին Դասընթացի ընթացքում պետք է տրամադրի անհրաժեշտ քանակի տետրեր/գրիչներ։

	3. ԴԱՍԸՆԹԱՑԻ ԹԵՄԱՆԵՐԻ ՆԵՐԿԱՅԱՑՄԱՆ ԿԱՐԳԸ

	3.1. Թեմաները պետք է նախապես լինեն մշակված և համաձայնեցված Ընկերության Որակի, առողջության և անվտանգության ծառայության պատասխանատուների հետ։
3.2. Սույն առաջադրանքի 1․1-1․8 կետերով նշված Դասընթացի թեմաները պետք է լինեն ներկայացված էլեկտրոնային ցուցադրական նյութի՝ Power Point ծրագրով մշակված սլայդների  տեսքով։  
3.3. Սույն առաջադրանքով նշված դասընթացի թեմաները պետք է լինեն համառոտ և հստակ, լրիվ պատկերացում տան դասընթացին մասնակցող աշխատողին թեմաների բովանդակության, նշանակության, հիմնավորվածության և արդյունավետության մասին:
Անհրաժեշտ է յուրաքանչյուր թեմայի համար նշել ՀՀ օրենսդրական հղումները, այլ իրավական ակտերը, վիճակագրական տվյալները, օգտագործված գրականությունը։Որպես դասընթացի օժանադակ նյութ կարող են ներկայացվել նաև կարճ տևողությամբ ուսուցողական տեսաֆիլմեր։  
3.4. Յուրաքանչյուր մասնակցին դասընթացի սկզբում պետք է տրամադրել դասընթացի թեմաների ցանկը՝ հակիրճ բովանդակությամբ։

	4. ԳԻՏԵԼԻՔՆԵՐԻ ՍՏՈՒԳՈՒՄԸ

	4.1. Դասընթացից հետո յուրաքանչյուր մասնակից լրացնում է թեմաների վերաբերյալ հարցաշար։
4.2. Հարցաշարը պետք է ներառի ոչ պակաս քան 20 հարց։
4.3. Յուրաքանչյուր հարց գնահատվում է 1 (մեկ) միավոր։
4.4. Լրացված հարցաշարը գնահատվում է դրական, եթե մասնակիցը 60%-ով ճիշտ է պատասխանել հարցաշարի հարցերին։
4.5. Գիտելիքների ստուգման դրական արդյունքները պետք է լինեն գրանցված Դասընթացն իրականացնողի կողմից տրամադրվող վկայականում։ Վկայականը կնիքվում է Դասընթացն իրականացնողի կողմից։
4.6. Դասընթացի ավարտին Դասընթացն իրականացնողը և Ընկերության Որակի, առողջության և անվտանգության ծառայության պատասխանատուները կազմում և հաստատում են Դասընթացի արդյունքների վերաբերյալ ամփոփ արձանագրություն։



* Դասընթացի (առաջին անգամ և հերթական) մասնակիցների թվաքանակը կարող է փոփոխվել, պայմանավորված աշխատակիցների հոսունության գործոնով և  Ընկերության հիպոքլորիտի հաբերով շահագործվող քլորակայաններում խմելու ջրի վարակազերման հեղուկ քլորի տեխնոլոգիական սարքավորումների տեղադրմամբ/կիրառմամբ։
 ՈՒՍՏԻ ԱՇԽԱՏԱՆՔՆԵՐԻ ԱՎԱՐՏԱԿԱՆ ՓԱՍՏԱԹՂԹԵՐԸ ԿԱԶՄՎԵԼՈՒ ԵՎ ՀԱՍՏԱՏՎԵԼՈՒ ԵՆ ԸՍՏ ԴԱՍԸՆԹԱՑԻ ՄԱՍՆԱԿԻՑՆԵՐԻ ՓԱՍՏԱՑԻ ՔԱՆԱԿՆԵՐԻ, ԵՎ ՎՃԱՐՈՒՄԸ ԿԱՏԱՐՎԵԼՈՒ Է ՓԱՍՏԱՑԻ ԿԱՏԱՐՎԱԾ ԱՇԽԱՏԱՆՔԵՐԻ ԾԱՎԱԼՆԵՐԻ ԴԻՄԱՑ, ԱՅԼ ՈՉ ԹԵ ՊԱՏՎԻՐԱՏՈՒԻ ԿՈՂՄԻՑ ՍՏՈՐԵՎ ՆԵՐԿԱՅԱՑՎՈՂ ՊԼԱՆԱՎՈՐՎՈՂ ԺԱՄԱՆԱԿԱՑՈՒՅՑՈՒՄ ՆՇՎԱԾ ՔԱՆԱԿՆԵՐԻ։

